
 

 

 

 

UDALHITZ NEGOZIAZIOA 
 
CCOOk EUDELen seriotasun falta eta etengabeko blokeoa salatu ditu UDALHITZen 
negoziazioan 

 
Azken bilera bertan behera geratu zenetik hilabete baino gehiago igaro denean, ostiralhonetan, 
azaroak 7, berriro bildu da UDALHITZen negoziazio-mahaia, eta berriro ere EUDELek erabateko 
errespetu falta erakutsi du, bai sektoreko langileekiko, bai negoziazio kolektiboarekiko. 
 
Aurreko deialditik denbora asko igaro den arren, EUDELek ez du aldez aurretik inolako  
dokumentu edo proposamenik bidali, eta, horrela, aurreikusitako gaiei buruzko eztabaida serio 
eta eraikitzailea eragozten du. Jarrera hori ez da inprobisazioaren emaitza, UDALHITZ berritzeko 
borondate politiko falta nabarmena baizik. 
Gai-zerrendan, toki-administrazioetako langileen lan-baldintzetarako funtsezko gaiak jasotzen 
ziren: 
 

 Euskara 

 Lan-osasuna 

 Gizarte Segurantzako bajak 

 Eskubide sindikalak 

 Ordainsariak 

 Zerbitzuen kudeaketa eta behin-behinekotasuna 

 Lanaldia 

 Karrera profesionala eta jardunaren ebaluazioa 

 Langileak hautatzea eta hornitzea 

 Barne-sustapeneko neurriak 
 
Hala ere, EUDELek bilerara itxaron du dokumentazioa entregatzeko, eta aitortu du EAJ-PNVk, 
EH Bilduk eta PSEk ezin dutela gutxieneko akordio politiko bat lortu elkarrekin proposamen bat 
aurkezteko. Tokiko erakundeak gobernatzen dituzten alderdien arteko ulermen falta horrek 
zuzenean dakar negoziazio-esparru berri baten zain dauden milaka langilerentzako blokeo 
onartezina. 
 
Gainera, atsedenaldi labur baten ondoren, EUDELek jakinarazi du azaroaren 28rako aurreikusita 
zegoen bilera bertan behera geratu dela, data berririk ezarri gabe, eta "negoziazio-bloke 
guztiekin  
proposamen bat bidaliko duela" hitzematera mugatu da. 
 
Promesa huts bat gehiago, denborak aurrera egin eta lan-baldintzak eguneratu gabe dauden 
bitartean. 
 
CCOOtik irmo salatzen dugu EUDELen jarrera arduragabea eta luzamendua, negoziazio mahaia 
edukiz husten ari delako eta UDALHITZ berri bat lortzeko aukera de facto boikotatzen ari delako. 
 
EUDELek akordioa berritu nahi badu, ekintzekin frogatu behar du, ez aitzakiekin edo 
atzerapenekin. 
 



 

 

 

 

CCOOk hasiera-hasieratik erakutsi du negoziazioarekiko konpromisoa, proposamenen 
plataforma zehatz eta bideragarri bat ekarriz, mahai gainean jarraitzen duena eta benetako 
elkarrizketarako abiapuntua izan beharko lukeena. 
 
Ez dugu paralisi hau onartzen jarraituko. 
 
EUDELek blokeo-jarrerari eusten badio, CCOOk egoki iritzitako borroka- eta aldarrikapen-neurri 
guztiak hartuko ditu dinamika hori hausteko eta sektore osoarentzat aurrerapenak bermatuko 
dituen benetako negoziazio-prozesua eskatzeko 
 
Izan ere, negoziaziorik gabe ez dago akordiorik, eta langileekiko errespeturik gabe ez dago 
elkarrizketa posiblerik. 


